Вовед

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Согласно статутарните надлежности Државната фитосанитарна лабораторија, орган во состав на  Министерството за земјоделство, шумарство и водостопанство врши специјализирани официјални лабораторики тестови за здравје на растенијата, испитување на физичко-хемиските својства на фитофармацевтските производи и анализа на семенски и саден материјал. Причина поради која се предлагаат нови законски решенија со овој предлог на Законот за здравјето на растенијата е овозможување поширока лабораториска услуга на индивидуални земјоделски производители и оператори со земјоделски производи и нивни преработки, а врз основа на добиена акредитација за лабораториски анализи.

II. ЦЕЛИ, НАЧЕЛА И ОСНОВНИ РЕШЕНИЈА

Со донесување на овој предлог за изменување и дополнување на Законот за здравјето на растенијата ќе се уреди начинот на користење на лабораториските услуги кои ги дава Државната фитосанитарна лабораторија за индивидуални земјоделски производители, компании и други оператори со примарни земјоделски производи и нивни преработки. Овие цели нудат решенија на проблемите со кои се судруваат споменатите субјекти при пласман на земјоделските производи и нивни преработки на странскиот пазар. Истовремено се нуди решение за зголемување на безбедноста на  земјоделските производи и нивни преработки на домашниот пазар, а сето во служба на заштита на здравјето на луѓето. Со предлогот за изменување и дополнување се реализираат и стратешките приорите од ПВРМ: заштита на здравјето на растенијата, заштита на животната средина и зголемена конкурентност на македонските производи.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот за изменување и дополнување на Законот за здравјето н растенијата не предизвикува фискални импликации врз Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предлогот за изменување и дополнување на Законот за здравјето на растенијата не предизвикува фискални импликации врз Буџетот на Република Македонија.
ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗДРАВЈЕТО НА РАСТЕНИЈАТА

Член 1

Во Законот за здравјето на растенијата („Службен весник на РМ“ број 29/2005; 81/2008; 20/2009; 57/2010; 17/2011; 148/2011 и 69/2013) членот 78 се менува и глас:

Член 78

ДРЖАВНА ФИТОСАНИТАРНА ЛАБОРАТОРИЈА

 (1) Државната фитосанитарна лабораторија (во понатамошниот текст ДФЛ) е орган на државна управа во состав на Министерството за земјоделство, шумарство и водостопанство, со статус на биро. 

(2) ДФЛ врши специјализирани лабораториски тестови на растенија, растителни производи и други објекти и предмети во лабораторија, со цел дијагностицирање и детерминирање на штетни организми, микотоксини, испитување на физичко-хемиските својства на фитофармацевтските производи, анализа на активна супстанца, синергисти, антидоти, коформуланти, основни супстанции и адитиви кои се користат во прехранбената индустрија и во производство на храна за животни, резидуи од пестициди во примарни земјоделски производи и нивни преработки, биогени амини и органски киселини, храна и храна за животни од растително потекло, примарни земјоделски производи и нивни преработки од растително потекло во конвенционално и органско производство, анализа на семенски и саден материјал, анализа на ГМО во растенија и растителни производи и друго.

(3) За потребите на министерствата, органите во состав на министерствата, самостојните органи на државната управа, сертификациски тела и приватни оператори во Република Македонија, надлежностите од став (2) на овој член ги извршува ДФЛ по донесена одлука за висината на трошоците.

(4) Трошоците од став (3) на овој член ги донесува Владата на Република Македонија на предлог на Министерот за земјоделство, шумарство и водостопанство.

(5) Висината на трошоците од ставот (3) на овој член се утврдуваат во висина на реално направените трошоци за надлежностите на ДФЛ од ставот (2) на овој член.

(5) Со ДФЛ раководи директор, кој го именува и разрешува Владата на Република Македонија на предлог на министерот за земјоделство, шумарство и водостопанство.

(6) За именување на директор се објавува јавен оглас во најмалку три дневни весници кои се издаваат на целата територија на Република Македонија од кои еден од весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик.

(7) За директор на Државната фитосанитарна лабораторија може да биде именувано лицe коe: 
1) е државјанин на Република Македонија;

2) во моментот на именувањето со правосилна судска пресуда не му е изречена казна или прекршочна санкција забрана за вршење на професија, дејност или должност;

3) има стекнати најмалку 240 кредити според ЕКТС или завршен VII/1 степен образование;

4) има минимум пет години работно искуство;

- поседува еден од следниве меѓународно признати сертификати за активно познавање на англискиот јазик не постар од пет години: 

- ТОЕФЕЛ (TOEFEL) - најмалку 74 бода,

- ИЕЛТС (IELTS) - најмалку 6 бода,

- ИЛЕЦ (ILEC) (Cambridge English: Legal) - најмалку Б2 (B2) ниво;

- ФЦЕ (FCE) (Cambridge English: First) - положен,

- БУЛАТС( BULATS) - најмалку 60 бода или

- AПТИС (APTIS) - најмалку ниво Б2 (B2) и

5) има положено психолошки тест и тест за интегритет.

Член 2

По членот 78 се додаваат 3 нови члена: 78-а, 78-б и 78-в кои гласат:

Член 78- а

Вршењето на работите од својата надлежност, особено вршење на лабораториските анализи, ДФЛ ги заснова врз стандардни ISO, OIV, ISTA, CIPAC методи и EPPO протоколи за работа во соодветната област. 

Член 78-б

(1) Покрај одредбите од член 78 - а на овој закон ДФЛ има обврски да: 

1) спроведува тестирања за содржината на активни супстанци во фитофармацевтските производи како и останати активни компоненти и нечистотии, синергисти, антидоти, коформуланти и адитиви;

(2) спроведува тестирања на примарни земјоделски производи и нивни преработки, храна и храна за животни од растително потекло произведени според принципите на конвенционално и органско земјоделско производство и и резидуи од пестициди во храна од растително потекло;

(3) За превземени обврски за спроведување на тестирање кон економски оператори  од став (1) алинеја 1, 2 и 3 Министерот за земјоделство, шумарство и водостопанство на предлог на директорот на Државната фитосанитарна лабораторија  донесува трошковник по одобрение на Владата на Република Македонија. 

(4) Средствата од спроведените активности од став (2) на овој член се приход на Буџетот на Република Македонија.

Член 78-в

(1) Средствата за финансирање на ДФЛ се обезбедуваат од Буџетот на  Република Македонија. 

(2) ДФЛ може да остварува сопствени приходи, приходи од донации и од други  извори утврдени со овој или друг закон.

Член 3

Директорот на Државната фитосанитарна лабораторија именуван до денот на започнувањето на примената на овој закон продолжува да ја врши функцијата до истекот на мандатот за кој е именуван.

Член 4

Ставовите 6) и 7) од членот 1 од овој закон кои се однесуваат на условот за познавање на странски јазик ќе започнат да се применуваат од 12 март 2015 година.

Член 5

Овој закон влегува во сила осмиот ден од денот на објавувањето во “Службен весник на Република Македонија“.

О Б Р А З Л О Ж Е Н И Е 

I.ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ.

Предлогот на Закон за изменување и дополнување на Законот за здравјето на растенијата содржи седум члена од кои постоечки член 78 надополнет и изменет со три нови члена 78-а, 78-б и 78-в.
Со став (2) во член 78 се дополнуваат предметите и објектите на специјализирани лабораториски тестови кои се извршуваат во Државната фитосанитарна лабораторија (ДФЛ).
Со став (3) член 78 се уредува кон кого ДФЛ ги извршува надлежностите од став (2) на овој член.
Со став (4) член 78 се уредува донесувањето на трошоците од став 3 на овој член.

Со став (5 ) член 78 се уредува висината на трошоците од ставот (3) на овој член. 
Останатите ставови од член 78 остануваат исти како во важечкиот закон.

Со член 78-а се уредуваат методите и протоколите за работа на ДФЛ во соодветната област.
Со став (1) член 78-б се уредуваат и други обврски кои ДФЛ ги има покрај одредбите од член 78 - а на овој закон.

Со став (2) член 78–б се уредува донесувањето на трошковник за спроведени тестирања кон економски оператори.

Со став (3) член 78–б се уредува приходот од средствата од став 2 на овој член.

Останатите ставови од член 78 остануваат исти како во важечкиот закон.

Со член 2 се уредува одредба со која се додаваат три нови члена 78-а, 78-б и 78-в.

Со член 78-а се уредуваат стандардните методи и протоколи по кои ДФЛ ги врши лабораториските анализи.
Со став (1) член 78-б  се уредуваат обврските на ДФЛ покрај одредбите од член 78-а.

Со став (2) член 78-б се уредува донесувањето на трошковник за спроведување на тестирања кон економски оператори.

Со став (3) член 78–б се уредува остварениот приход од спроведените активности од став 2 на овој член.

Со став (1) член 78-в се уредува обезбедувањето на средства за финансирање на ДФЛ.

Со став (2) член 78–в се уредува остварувањето приходи и од други извори.
Член 3 и член 4 не се менуваат и остануваат исти како во постоечкиот закон на сила.

Со член 5 се уредува влегувањето во сила на законот.
II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со донесување на овој предлог за изменување и дополнување на Законот за здравјето на растенијата се нудат решенија за да се зголеми заштитата на здравјето на растенијата, рационална употреба на фитофармацевтските производи и заштита на здравјето на луѓето и животната средина и истите се меѓусебно поврзани.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија законски ќе се овозможи на индивидуалните земјоделски производители, компании и други оператори со примарни земјоделски производи и нивни преработки да пласираат безбеден земјоделски производ на домашниот и странски пазар придружен со соодветна документација од лабораториска анализа, заштеда на финансиски средства за извршување на лабораториската анализа, спречување девизен одлив и заштеда на време со добивање на наод од лабораториска анализа во земјата.
IV. ТЕКСТ НА ОДРЕДБИТЕ ОД ЗАКОНОТ КОЈ ШТО СЕ МЕНУВААТ

Член 78

Државна фитосанитарна лабораторија

За извршување на специјализирани лабораториски тестови на растенија, растителни производи и други објекти и предмети во лабораторија, со цел дијагностицирање и детерминирање на штетни организми, биолошки тестирања, испитување на физичко-хемиските својства на средства за заштита на растенијата, анализа на активна материја, анализа на семенски и саден материјал се формира Државна фитосанитарна лабораторија во состав на Министерството за земјоделство, шумарство и водостопанство со статус на биро.

Покрај работите од ставот 1 на овој член Државната фитосанитарна лабораторија врши и активности утврдени со програмата од членот 5 став 6 на овој закон.

Со Државната фитосанитарна лабораторија раководи директор, кој го именува и разрешува Владата на Република Македонија на предлог на министерот за земјоделство, шумарство и водостопанство.  

(4) За именување на директор се објавува јавен оглас во најмалку три дневни весници кои се издаваат на целата територија на Република Македонија од кои еден од весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик.

(5) За директор на Државната фитосанитарна лабораторија може да биде именувано лицe коe:
1) е државјанин на Република Македонија;
2) во моментот на именувањето со правосилна судска пресуда не му е изречена казна или прекршочна санкција забрана за вршење на професија, дејност или должност; 
3) има стекнати најмалку 240 кредити според ЕКТС или завршен VII/1 степен образование; 
4) има минимум пет години работно искуство;
- поседува еден од следниве меѓународно признати сертификати за активно познавање на англискиот јазик не постар од пет години: 
- ТОЕФЕЛ (TOEFEL) - најмалку 74 бода, 
- ИЕЛТС (IELTS) - најмалку 6 бода, 
- ИЛЕЦ (ILEC) (Cambridge English: Legal) - најмалку Б2 (B2) ниво;
- ФЦЕ (FCE) (Cambridge English: First) - положен,
- БУЛАТС( BULATS) - најмалку 60 бода или
- AПТИС (APTIS) - најмалку ниво Б2 (B2) и
5) има положено психолошки тест и тест за интегритет.
